
UL. Đorđa Mihajlovića 4, 75 000 Tuzla, BiH; ID: 4209498210008


POZIV ZA PREDAJU APLIKACIJA

Broj: 96-08-02/11
OGLAS ZA ANGAŽMAN

na poziciju

EKSPERT/KONSULTANT ZA PRAĆENJE POŠTIVANJA PRAVA DJETETA



Udruženje Vesta iz Tuzle organizuje natječaj za popunu 2 mjesta (različitih kompetencija) na poziciju ekspert/konsultant za praćenje poštivanja prava djeteta. Prijem i registracija aplikacija će početi 20. juna/lipnja 2011. godine, a trajat će do 30. juna/lipnja 2011. godine.


1. O Udruženju Vesta
Udruženje Vesta je nevladina organizacija iz Tuzle koja podstiče aktivno sudjelovanje građana u procesima društvenih pormjena koje za cilj imaju jednakopravnost svih grupa i socio-ekonomsko osnaživanje društva. Vesta je jedinstvena nevladina organizacija u BiH jer ima svoju radio stanicu koja djeluje u okviru Udruženja i zbog te specifičnosti uspjeva dosegnuti do široke publike i promovirati pitanja koja zagovara. Vesta Radio je neprofitna radio stanica koja emituje 24 sata programa informativnog, edukativnog, zabavno-muzičkog i javno zagovaračkog karaktera. 


Između mnogih drugih, specifični cilj organizacije je vezan za doprinos jačanju promocije zaštite prava djeteta. U cilju postizanja tog cilja, Udruženje Vesta i partnerska organizacija Zemlja djece iz Tuzle će realizirati projekat Jačanje uloge organizacija civilnog društva u monitoringu Strategije za borbu protiv nasilja nad djecom 2011-2014 u Bosni i Hercegovini kojeg finansira Europska unija i koji će trajati 3 godine. Projekt pridonosi jačanju uloge organizacija civilnog društva u promociji i praćenju poštivanja prava djeteta u BiH, kao i priznavanju važnosti organizacija civilnog društva u izvještavanju o trenutnoj situaciji u ovoj oblasti. Ministarstvo za ljudska prava i izbjeglice BiH je izrazilo spremnost za učešće u projektu u svojstvu pridruženog partnera čime će stvoriti uslove za pripremu Izvještaja u sjeni, u skladu sa međunarodnim zahtjevima i kriterijima.

1.1. Pozadina i opis projekta
Specifični cilj projekta je usmjeren na omogućavanje sudjelovanja organizacija civilnog društva u institucionalnom okviru monitoringa državne Strategije za suzbijanje nasilja nad djecom 2011-2014. Projekt adresira problem nedostatka podataka o slučajevima i pojavnim oblicima nasilja nad djecom u Bosni i Hercegovini, kao i nedostatak perspektive civilnog društva u izvještavanju o provedbi državne Strategije. Zbog toga, projektom se namjeravaju razviti odgovarajući metodološki alati za prikupljanje i analizu objektivnih, uporedivih i pouzdanih podataka na državnom nivou vezanih za kršenje prava djeteta, jer se samo pomoću takvih podataka jasno mogu prepoznati propusti u pružanju usluga i nedosljedna provedba propisa iz međunarodnih konvencija i kriterija EU.

Izvještaj o napretku BiH iz 2009. godine navodi potrebu za učinkovitijom provedbom propisa iz međunarodnih konvencija o ljudskim pravima, kao i to da "nije osigurano učinkovito praćenje u području poštivanja ljudskih prava i svim srodnim područjima."

Što se tiče izvještavanja o stanju zaštite prava djece u BiH prema Delegaciji EU i UN Komitetu za prava djeteta, to je u prvom redu obaveza Ministarstva za ljudska prava i izbjeglice BiH, koje tu obavezu ne ispunjava na vrijeme zbog ograničenosti materijalnih i ljudskih kapaciteta. Stoga UN Odbor za prava djeteta u svojim zaključnim razmatranjima preporučuje BiH da uspostavi koordiniran sistem prikupljanja podataka i procijeni uticaj koji državna politika ima na djecu, i potiče državu da poveća nivo saradnje sa organizacijama civilnog društva u radu sa i za djecu na način da ih uključi u praćenje napretka u poštivanju prava djece u skladu sa kriterijima Vijeća Europe usvojenih u Kopenhagenu 1993. godine, a ponovo potvrđenih u dokumentu Posebno mjesto za djecu u vanjskim akcijama Europske unije (COM(2008)55). Osim toga, Smjernice EU za promociju i zaštitu prava djeteta zahtijevaju od države da "poboljša proces praćenja, posebno kroz poboljšanje baza podataka i nadzornih sistema, promovira provođenje istraživanja o pravima djeteta, uključujući i djecu u ta istraživanja i monitoring, izgradi kapacitete za monitoring i promovira učešće civilnog društva u ovim procesima." (str. 11, D Provedba)
Ministarstvo za ljudska prava i izbjeglice BiH je dosad izradilo Izvještaj o provedbi Strategije za borbu protiv nasilja nad djecom 2007-2010 za period jun/lipanj 2007. – decembar/prosinac 2009. godine, ali podaci iz tog Izvještaja nisu uporedivi sa podacima koji dolaze iz organizacija civilnog društva zbog nedostatka koordinirane i unificirane metodologije prikupljanja podataka. Određeni broj organizacija u BiH provodi istraživanja i prikuplja podatke o slučajevima nasilja nad djecom, ali ti podaci nisu upotrebljivi u službenim izvještajima zbog nedostatka standardiziranog metodološkog okvira i protokola za njihovo prikupljanje na temelju kojeg bi organizacije provodile istraživanja i dobijale uporedive podatke. Dosad nije pripremljen niti jedan službeni Izvještaj u sjeni o nasilju nad djecom u BiH.

Sve ovo jasno ukazuje na to da Ministarstvo za ljudska prava i izbjeglice BiH još nije osmislio standarde za prikupljanje podataka i metodologiju koju bi organizacije civilnog društva mogle koristiti pri provođenju svojih istraživanja, čime bi se osiguralo dobijanje uporedivih podataka. Zbog navedenih činjenica, država još nije osigurala sistemski regulisano uključivanje nevladinih organizacija u monitoring provedbe Strategije, što predstavlja jedno od osnovnih načela navedenih u Smjernicama  o integriranim nacionalnim strategijama za zaštitu djece od nasilja Vijeća Europe (Prilog 1, Preporuka CM/Rec(2009)10).

U skladu sa Smjernicama Europske unije za promociju i zaštitu prava djeteta i Smjernicama  o integriranim nacionalnim strategijama za zaštitu djece od nasilja Vijeća Europe, preporukama UN Komiteta za prava djeteta i predanosti Ministarstva za ljudska prava i izbjeglice BiH, u narednom periodu u BiH potrebno je poduzeti sljedeće: poticati i podupirati uspostavu nezavisnog nacionalnog monitoringa, child friendly izvještavanja i mehanizama za postupanje u slučajevima nasilja nad djecom, razviti okvir za prikupljanje podataka i provoditi analize na nacionalnom nivou i promovirati inicijative relevantnih istraživanja.

2. Angažman

2.1. Opis
Od civilnog društva se očekuje da bude aktivno u praćenju strategija i politika koje je usvojila država i da objedinjuje dobijene nalaze u izvještajima u sjeni, dok vladine institucije u BiH moraju prepoznati i priznati takve aktivnosti civilnog društva kao relevantne. Nevladine organizacije koje djeluju u zaštiti prava djeteta i koje redovno prikupljaju podatke o nasilju nad djecom trebaju definisati metodologiju za obradu tih podataka kako bi konačni podaci do kojih dođu bili uporedivi s podacima prikupljenim od strane Ministarstva za ljudska prava i izbjeglice BiH. Da bi se to postiglo, potrebno je učiniti sljedeće:

1. Poboljšati postojeći Etički kodeks istraživanja o djeci u skladu sa EU Smjernicama za promociju i zaštitu prava djece. Naime, Vijeće za djecu je 2006. godine, uz podršku Save the Children Norway, izradilo i usvojilo taj dokument, što je predstavljalo temelj za poboljšanje zaštite prava djece koja su mogla biti povrijeđena kroz provođenje raznih istraživanja koja uključuju djecu. Međutim, praksa je pokazala da postoji potreba za poboljšanjem i dopunom ovog dokumenta, prvenstveno u smislu njegovog usklađivanja sa standardima EU, kao što je navedeno u Smjernicama  o integriranim nacionalnim strategijama za zaštitu djece od nasilja Vijeća Europe.

2. Izraditi i usvojiti Protokol i standarde za monitoring Strategije za borbu protiv nasilja nad djecom 2011-2014. Protokol će sadržavati standarde i predložiti unificiranu metodologiju po kojoj će organizacije civilnog društva pratiti/monitorisati implementaciju Strategije za borbu protiv nasilja nad djecom 2011-2014, kako bi (između ostalog) legitimitet civilnog društva u pridonošenju borbe protiv nasilja nad djecom bio i službeno priznat. Uz to, dokument će predstavljati jedinstven okvir za prikupljanje podataka, što će smanjiti jaz između nalaza do kojih dođe civilno društvo i onih koje plasiraju vladine institucije. U konačnici, ovakav pristup bi trebao osigurati sinergijski učinak oba sektora u njihovim zajedničkim naporima u prevenciji i suzbijanju nasilja nad djecom.

Oba ova dokumenta će biti pripremljenja uz podršku eksperata/konsultanata i uz aktivno sudjelovanje svih interesnih grupa, kako bi se omogućilo vlasništvo nad procesom i održivost procedura definisanih u ovim dokumentima. U tu svrhu, ekspert/konsultant će sudjelovati u jednodnevnoj radionici sa zainteresiranim stranama, a koja će se održati početkom oktobra/listopada 2011. godine. Protokol i Kodeks će biti zvanično verficirani i prihvaćeni od strane Ministarstva za ljudska prava i izbjeglice. 

Ekspert/konsultant će doprinijeti provedbi projektnih aktivnosti, te će biti odgovoran za razvoj i finalizaciju naprijed navedenih dokumenata. Od eksperta/konsultanta se očekuje da preporuči inicijative koje bi unaprijedile daljnje napore Udruženja Vesta i pomogle razmjenu dobre prakse i potakle dijalog između interesnih grupa i povećale svjesnost BiH građana o ovom području javne politike. Ekspert/konsultant će također aktivno sudjelovati u medijskoj promociji projekta i postignutih rezultata.

2.2. Profil
Obzirom da će ekspert/konsultant razviti Etički kodeks istraživanja o djeci i Protokol sa standardima za monitoring Strategija za borbu protiv nasilja nad djecom 2011-2014, stoga treba imati dokazano razumijevanje i iskustvo na polju metodologije istraživanja i statistike. Ekspert/konsultant će koordinirati rad u odabranim prioritetnim područjima, te biti uključen u provedbu informacijskih i komunikacijskih aktivnosti usmjerenih na povećanje općeg javnog znanja i interesa javnosti u zaštitu dječijih prava, kao i u informisanje interesnih grupa i šire publike o svom radu i projektnim aktivnostima. Ekspert/konsultant mora posjedovati vještine neovisnog prosuđivanja, donošenja odluka i timskog rada, kao i sposobnost za učinkovit rad u multi-kulturnim sredinama.

2.3. Dužnosti
Konkretno, ekspert/konsultant za prava djeteta će obavljati sljedeće zadatke i aktivnosti:
• razviti standardizirani metodološki okvir za monitoring Strategije i protokol za prikupljanje podataka na temelju kojih će organizacije civilnog društva koje će biti uključene u ovaj proces provoditi istraživanja i dolaziti do uporedivih podataka o kršenju prava djeteta u BiH,
• prikupljati, obrađivati i razmjenjivati informacije i podatke o identifikovanim područjima odabranim za poboljšanje postojećeg Etičkog kodeksa istraživanja o djeci sa Ministarstvom za ljudska prava i izbjeglice BiH i drugim sudionicima koji su bili uključeni u njegovo donošenje 2006. godine
, te uvrstiti promjene unutar odabranih prioritetnih područja u novu verziju Kodeksa,
• razmjena informacija i umrežavanje sa akterima i institucijama koje rade na zaštiti dječijih prava u BiH, regiji i EU,
• pružatiati stručnu podršku o relevantnim pitanjima iz predmetne oblasti svim stranama uključenim u proces,
• doprinijeti konceptualizaciji komunikacijskog materijala,
• sudjelovati u izradi štampanih publikacija, audiovizualnih materijala i drugih proizvoda namijenjenih promociji,
• praćenje, izvještavanje i evaluacija postignuća,
• promocija postignutih rezultata i nalaza i njihovo usmjeravanje na odgovarajuće korisnike i medije,
• osigurati visok kvalitet dokumenata (sadržaj i prezentacija),
• djelovati kao glasnogovornik/ca kada je to potrebno.

3. Kvalifikacije i potrebno iskustvo 

3.1. Kvalifikacioni kriteriji
Podnositelj/ica zahtjeva mora ispunjavati sljedeće kriterije:
Obrazovanje:

· Najmanje magisterij iz društvenih nauka, humanističkih ili pravnih, te ekspertize u području ljudskih prava, sa posebnim naglaskom na analize i istraživanja u oblasti zaštite dječijih prava i javnih politika.

Iskustvo:

· Najmanje 3 godine dokazanog radnog iskustva u oblasti zaštite ljudskih prava (prava djeteta) i istraživanja u tom području;
· Najmanje 5 objavljenih naučnih članaka, publikacija i sl. na teme iz relevantne oblasti.

Strani jezik:
· Temeljito znanje engleskog jezika.

3.2 Kriteriji za odabir kandidata/kinja
Prihvatljivi kandidati/ce će se ocjenjivati ​​na temelju sljedećih kriterija:

Potrebno:

· dokazano radno iskustvo u barem jednom od sljedećih područja:
· praćenje zaštite ljudskih prava (provođenje anketa i istraživanja u području zaštite prava djece),

· kreiranje i praktična primjena indikatora, statističkih podataka, te korištenje postojeće baze podataka i UN indikatora vezanih za  praćenje zaštite dječijih prava,

· socio-ekonomska analiza,
· jednake mogućnosti u sektoru obrazovanja i pravosuđa/sudstva,
· rodno zasnovano i vršnjačko nasilje,
· trgovina ljudima,
· cyber kriminal, 
· siromaštvo i socijalna isključenost, 

· diskriminacija.
· komunikacijske vještine (sposobnost komuniciranja tehničkih i usko specijaliziranih informacija),
· vještine uspostavljanja dobrih međuljudskih odnosa, 
· organizacijske i administrativne vještine,

· vještine rješavanja problema.

Poželjno:

· poznavanje EU institucionalnog okvira i politika u području zaštite prava djece, te relevantnih nacionalnih propisa,
· sposobnost razvoja i isporuke trening paketa (razvoj priručnika, preporuka i smjernica, i sl.),
· sposobnost rada na proaktivan i autonoman način,
· sposobnost uspostave prioriteta, rada pod pritiskom i poštovanja rokova,
· izražene analitičke sposobnosti,
· iskustvo u radu u start-up fazi provedbe aktivnosti,
· iskustvo u radu  sa nevladinim organizacijama.
4. Podnošenje zahtjeva i procedura odabira kandidata/kinja

4.1 Odabir kandidata/kinja
Postupak odabira kandidata/kinja uključuje sljedeće korake:
· Samo uredno popunjene i na vrijeme podnesene prijave će biti uzete u obzir,
· Svaki uredno ispunjen zahtjev će se razmatrati u cilju provjere da li kandidat/kinja zadovoljava sve kvalifikacione kriterije,
· Prihvatljive prijave će bodovati Komisija za odabir kandidata/kinja na temelju kriterija za odabir koji su definisani u ovom natječaju,
· Najbolje kvalificirani kandidati/kinje će ući u uži izbor za intervju,
· U slučaju velikog broja zaprimljenih prijava, samo kandidati/kinje odabrani za intervju će biti kontaktirani (intervju će biti obavljen na bosanskom jeziku),
· Tokom intervjua, Komisija za odabir kandidata/kinja će razmotriti profil kandidata/kinje i procijeniti njegovu/njenu relevantnost i kompetentnost za predmetnu poziciju iz ovog natječaja (na dan intervjua, kandidati/kinje mogu proći vježbu procjene sposobnosti i kompetentnosti),
· Kandidati odabrani za intervju će biti zamoljeni da dostave kopije sljedećih dokumenata
:
· kopiju lične/osobne karte7iskaznice, pasoša/putovnice ili drugog službenog dokumenta u kojem se navodi državljanstvo osobe,
· kopiju diplome koja potvrđuje potreban nivo akademskih kvalifikacija,
· dokumentovan dokaz o radnom iskustvu u struci sa jasno naznačenim datumima početka i završetka određenog stručnog angažmana.
· Ako se u bilo kojoj fazi postupka utvrdi da su podaci u prijavi svjesno falsifikovani, kandidat/kinja će biti diskvalificiran/a iz dalje selekcije,
· Uspješni kandidati/kinje će po abecednom redu biti uvršteni na rezervnu listu, koja biti valjana u sljedećih 12 mjeseci. Valjanost ovog popisa može se produžiti. Svaki kandidat će biti pismenim putem obaviješten da li je stavljen na rezervni popis. Uključivanje kandidata/kinje na rezervnu listu ne jamči zapošljavanje.
· Komisija za odabir kandidata/kinja iz Udruženja Vesta će imenovati kandidate/kinje sa rezervnog popisa, vodeći računa o teritorijalnoj i gender uravnoteženosti osoba odabranih za dodjelu angažmana.
Telefonski upiti bilo koje vrste nisu mogući. Unutrašnje procedure Komisije za odabir kandidata/kinja su povjerljive prirode i svaki kontakt sa članovima/icama Komisije je strogo zabranjen.
4.2. Podnošenje zahtjeva
Da bi prijava bila validna, kandidati/kinje moraju pripremiti 1 originalni zahtjev (CV) na EU obrascu
 (obrazac za prijavu dostupan je samo na engleskom jeziku, a može biti popunjen na bosanskom ili engleskom jeziku). Popunjen obrazac u odgovarajućem roku i u koverti A4 formata poslati običnom ili preporučenom poštom na adresu:

	Udruženje Vesta
Prijava na Konkurs za eksperta/konsultanta
Đorđa Mihajlovića 4
75 000 Tuzla
BiH

*Na koverti navesti napomenu: "Ne otvarati prije zasjedanja Komisije za odabir kandidata/kinja!"



Obrazac (CV) je do aznačenog datuma moguće poslati i putem E-maila, na adresu: vesta@bih.net.ba. 

Mole se kandidati/kinje da u ovoj fazi ne prilažu dodatne dokumente (kopija lične/osobne karte/iskaznice, diplome, dokaze o prethodnom radnom iskustvu, itd.). Samo od kandidata/kinja pozvanih na razgovor/intervju će biti zatraženo da prikažu kopije tih dokumenata zbog provjere. Prijave se ne vraćaju kandidatima, već će se čuvati u arhivi Udruženja Vesta (vidi prethodni odjeljak).

Rok za slanje prijava je 30. jun/lipanj 2011. godine, a datum označen na žigu pošte služit će kao dokaz (ukoliko je prijava poslana poštom). 

Nepotpune prijave ili prijave poslane nakon navedenog roka neće biti razmatrane.

U slučaju da veliki broj aplikacija bude zaprimljen, Udruženje Vesta žali št će samo kandidati/kinje odabrani/e za intervju biti obaviješteni/e.

Vremenski period od isteka roka za podnošenje prijave do formiranja liste kandidata/kinja odabranih za intervju može potrajati određeno vrijeme.

5. Uslovi angažmana
Uspješnom kandidatu/kinji će biti ponuđen Ugovor o djelu ograničenog trajanja. U narednim fazama projekta, početni Ugovor se može obnoviti.

Naknada privremenom izvršiocu će biti obračunata na dnevnoj bazi prema utvrđenoj kvoti za angažman eksperta/konsultanta, a koja nije izuzeta od plaćanja poreza. Naknada će biti isplaćena u KM.

6. Neovisnost i izjava interesa
Od uspješnog kandidata/kinje će se tražiti da se obveže da će djelovati samostalno u javnom interesu i da kompletira izjavu da ne postoji nikakav izravni ili neizravni interes koji bi se mogao smatrati štetnim za njegovu/njezinu neovisnost. Kandidati/kinje u svojoj prijavi moraju potvrditi svoju spremnost da to učine.

7. Jednake mogućnosti
Udruženje Vesta pri angažmanu svog osoblja primjenjuje politiku jednakih mogućnosti, te razmatra i prihvata sve aplikacije bez razlike po bilo kojoj osnovi.


8. Zaštita ličnih/osobnih podataka
Kao tijelo odgovorno za organizaciju natjecanja, Udruženje Vesta osigurava da lični/osobni podaci podnositelja zahtjeva budu obrađeni u skladu sa Zakonu o zaštiti ličnih/osobnih podataka
 od strane institucija i tijela, te slobodnim kretanjem takvih podataka. To se posebno odnosi na povjerljivost i sigurnost podataka. Lični/osobni podaci će biti obrađeni se isključivo u svrhu procedure odabira kandidata/kinja.
� Save the Children Norway


� Kopije navedenih dokumenata zadržava Udruženje Vesta, a njihova uporedba sa originalima će biti izvršena u kasnijoj fazi dodjele angažmana odabranom kandidatu/kinji.


� Obrazac za prijavu u Word (.doc) formatu je dostupan na sljedećoj web stranici:


� HYPERLINK "http://europass.cedefop.europa.eu/europass/home/hornav/Downloads/EuropassCV/CVTemplate.csp" ��http://europass.cedefop.europa.eu/europass/home/hornav/Downloads/EuropassCV/CVTemplate.csp�


Obrazac može biti poslan kandidatu/kinji na zahtjev, upućen na E-mail adresu: � HYPERLINK "mailto:vesta@bih.net.ba" ��vesta@bih.net.ba�  


� Službeni glasnik BiH, broj 49/06

